
Møt gjengen som kokar kaffi 
og skapar liv i kyrkja.

Side 2 og 3

I ei heilt vanleg gudsteneste i Meland kyrkje er det 
mellom 8 og 15 frivillige medarbeidarar i sving, i tillegg 
til dei tilsette. Kvar av dei frivillige stiller ofte minst ein 
gong i månaden. Vi møtte nokre av dei søndag 27. april 
for å finne ut kva som er drivkrafta bak innsatsen. 

Meland kyrkje har godt besøk med eit snitt på 119 per 
gudsteneste gjennom heile året. Mange gudstenester har 
150-200 deltakarar. Meland lever ikkje opp til førestillinga 
om dei tomme kyrkjene.  

Det finst ikkje ei enkel oppskrift på å auke 
gudstenestebesøket, men kanskje noko av nøkkelen finst i 
det å ha mange i sving? Det myldrar av folk som gjer ein 
frivillig innsats i Meland kyrkje. Du møter dei allereie 
der dei står i døra og ønskjer velkomen. Andre sit med 
lydstyringa midt i kyrkja, er tekstlesarar og medliturgar, 
som leier gudstenesta saman med presten, eller forsongarar 
og musikarar. Dei meir usynlege på kjøkkenet som lagar til 
kyrkjekaffien og ryddar etterpå.  Dei som har bakt kaker på 
førehand. Dåpsverten. Løva og løvegjengleiarane, som har 
ansvar for søndagsskulen.

Vi stilte spørsmåla – kva er oppgåva di og kva er motivasjonen 
din for å stille opp i det frivillige arbeidet?  Og kva gir det 
deg? 

På kjøkkenet står Per Arne og Kristian og brygger kaffi og 
har samtidig tid til den gode praten om gamle båtar og slikt. 

- Det er kjekt å bidra med noko som gjer at folk trivst i 
kyrkja, seier Per Arne, ikkje minst når dei får eit smil tilbake 
av dei som får kaffi. Og dei er samde om at det er hyggeleg å 
gjere dette i fellesskap og å bli betre kjent. 

Inne i kyrkja møter vi Lars Werner som er forsongaren med 
den djupe bass-stemma. Han også strekar under fellesskapet 
mellom dei som bidreg, gleda i å skape noko saman, og han 
veit kor mykje det betyr at nokon syng framfor forsamlinga. 

Geir er bassist i dag, og nokre gonger handterer han 
trommene. 

- Det er kjekt å få løfte musikken, gje andre noko gjennom 
musikken. For min del kjenner eg at eg kan gi Gud det beste 
eg har gjennom å spele, då står ikkje orda i vegen, slik dei av 
og til kan gjere. Det er også veldig kjekt å vere ein del av ein 
stor gjeng som gjer det dei er flinke til. 

Tekst: Anne Sofie Nergård Uthaug 
Foto: Arve Kjell Uthaug

Møt gjengen som vil sjå glade 
menneske og liv i kyrkja

Linda U. Abrahamsen (kyrkjevert) og Kari Erikstein 
(Løvegjengen) har tid til ein prat før gudstenesta.

Ørjan Abrahamsen rigger for musikken

Geir Dahle på bass

Ørjan har ei litt usynleg oppgåve midt 
i forsamlinga der han sit med ein ipad. 
Men lydrigg og lydstyring er viktig for at 
musikken skal kome til sin rett. Ørjan seier 
han synest det er tilfredsstillande å setje 
sitt preg på gudstenesta og jobbe med dei 
flinke musikarane. Det er også passeleg 
mykje å ha oppgåva ein gong i månaden. 

- Og vi får mange gode tilbakemeldingar på 
musikken!

Kari er også med i gudstenesteteamet, men 
i dag tek ho ansvar for den eldste gruppa på 
søndagsskulen Løvegjengen. 

- Det var viktig for meg å ta ansvar for at 
det var eit tilbod for barna når mine eigne 
var i den alderen, seier Kari. Ho har vore 
med i søndagsskulen i meir enn 20 år, og 
drivkrafta og gleda er at barna får eit godt 
tilbod. 

- Det blir liv i kyrkja når det er barnefamiliar 
her. Det vil vi ha! 

Den første gudstenestedeltakarane møter 
i døra denne søndagen, er Linda. Ho er 
kyrkjevert, og ho har laga til stasjonar i ei 
bønevandring. Linda også understrekar det 
gode fellesskapet i teamet. Det er kjekt å 
gjere dette saman. Dei fleste som er med 
i dette gudstenestelaget, er også i same 
bibelgruppe og har gjerne lese søndagens 
tekst saman på førehand. Mange som 
ikkje er vane med å gå i kyrkja, blir positivt 
overraska når dei får kaffi på veg inn og god 
musikk. 

-Det er lett og ledig stemning i gudstenestene 
våre, og det er flinke musikarar og prestar.

Utdeling 
av bøker til 
4-åringar
Tekst: Kristin B. Brakstad 
Bilete: Erlend Åsebø

Søndag 25. september var det 
utdeling av bøker til 4-åringar i 
Meland kyrkje.
Det vart ei flott Sprell Levande 
gudsteneste der 28 born fekk 
barnebibel.

Løva deltok og nokre flinke born 
var med som forsongarar.

Vi tilbyr utleige av flotte festlokale og har gode cateringtil-
bod til dåp, konfirmasjon, jubileum og minnesamvær. 

Sjå www.glode.no eller ta kontakt på 56 17 58 00

HELLA BETONG AS GALTERÅSEN 6 • 5916 ISDALSTØ

• Gravminner og benkeplater
• Salg av nye steiner 

• Vedlikehold
• Reprasjoner (nytt gull eller lakk)

• Navnetilføyelse
• Arbeid på kirkegårder (rette opp og sikre steiner)

Bare ta kontakt dersom du har spørsmål.
Tlf 93 03 75 94 / 56 37 35 45

HELÅS ASNY STEIN · OPPUSSING · NAVNETILFØYING

5918 FREKHAUG - MOB.: 913 13 480
Kontakt oss på forhånd i telefon og gjør avtale

YNGRES på 
Frekhaug
Tekst og foto: Solveig Westermoen

Annankvar fredag er det Yngres på Frekhaug Bedehus. 
Yngres er eit tilbod til 7.klassingar, der dei samlast for å 
gjere ulike aktivitetar og høyre på ein andakt. Dei har spel 
og konkurranser, kiosk og leik.

Yngres er eit samarbeidsprosjekt mellom Meland Kyrkje 
og Frekhaug Indremisjon. Tilbodet er vanlegvis for 5.-7.
trinn, men pga covid-19-situasjonen er tilbodet begrensa 
til berre 7.trinn. Det er frivillige vaksne som er vakter og 
leiar andakt og aktivitetar.

Kontakt har snakka med tre jenter frå Frekhaug som likar 
å gå på Yngres; Nathalie, Ellisiv og Amalie.

– Kvifor går de på Yngres?

– Me går her fordi det er gøy, for å prate og treffe vener 
utanom skulen og gjere noko utan småsysken som plagar.

– Kva kan ein gjere på Yngres?

– Det er ulike aktivitetar og konkurransar. Dei fleste pratar 
med vener. Det er og bordtennisturnering med premier. Og 
så kiosken! 

Alle tre er einige i at kiosken er viktig.

– Kva er det beste med Yngres?

– Å vera med vener!

– Å få med pengar heimefrå og kjøpe godteri!

– Å treffe vener utanom skulen!

– Er det annleis å vera på Yngres når det er berre 7.trinn som 
får vera her?

– Ja, eg slepp lillesøstra mi, seier ei av jentene.

– Det er ganske likt, men mykje mindre bråk når vi er færre, 
seier ei anna.

– Ja, og så er det bra med mindre kø i kiosken.

– Vil de anbefale Yngres til andre?

– Ja, det vil vi! Det er eit veldig bra miljø her, så det er veldig 
kjekt.

Går du i 7.trinn og vil ut og gjere noko kjekt ein fredagskveld?

Kom på Yngres, då vel!

Åpningstider: Man-lør: 07.00-23.00

Solveig Fosse Skeie og Lars Werner Jordal er forsangarar.

Fekk du lyst å bidra? 
Vi har 5 gudstenesteteam, forsangarar, 
musikarar og Løvegjengmedarbeidarar. 
Det er bruk for folk til alle oppgåvene. 
Ta kontakt med kyrkjekontoret:  post.
meland@kyrkja.no eller tlf 400 01 691
Har du lyst å sjå meir foto frå 
gudstenesta: kyrkja.no/meland eller 
scan koden.

Ny rekord til 
Fasteaksjonen!
Tekst: Ruben Sæle 
Foto: Eva Kristin Dale Wessman og Regine Sagstad Berg

Meland sokn har samla inn til saman kr 120 726,- til Kirkens 
Nødhjelp sin Fasteaksjon, noko som gjev varig tilgang på 
reint vatn til 402 menneske. 

Det har vore fleire arrangement: Musikkandakt med 
Kayleigh Neff og Magnus Blom, Agent for rettferdighet 
med flinke 10-åringar, Fasteaksjonsdag i Frekhaug senter 
med mange frivillige, og fasteaksjonsgudsteneste med 
konfirmantane som har gjort ein kjempeinnsats med digitale 
innsamlingsbøsser. Tusen takk til alle som har bidratt! 

Olsokfeiring  
for heile Nordhordland 

Fjon fjellkyrkje 
tysdag 29. juli 2025 kl. 19.00 

 

• Gudsteneste ved 
Ole Marton Ølberg  
og Ove Danielsen 

• Sal av rømmegraut og 
kaffimat (150 kr) 

• Åresal og litt program 
• Avslutning ved bålpanna 

Arr: Lindås sokn i samarbeid med styret for  
foreininga Fjon fjellkyrkje og ungdomssenter 

Tekst: Ingvild Dalland Husabø 
Foto: Arve Kjell Uthaug

– Kor lenge har du /de vore aktiv i kyrkjelyden?

– I Ingvild sin barndom sat ho i desse kyrkjebenkane med 
ein liten kyrkjekoffert full i rosiner, og for 11 år sidan gifta 
me oss her. Etter fleire år med studier og jobb vekke, kom 
me heim i 2020 med 3 små babyer, det tok difor lang tid før 
me vart aktive igjen, men no har rosinene skifta hender og 
kyrkjekofferten inneheld ein heil haug med bilar!

– Kva set du/de mest pris på ved kyrkjelyden vår?

– I Meland kjenner me oss sett. Meland kyrkjelyd har mange 
faste kyrkjegjengarar som viser glede og takksemd for at 
nettopp me kjem og er synlege. Me set oss bevisst framme 
slik at ungane får vere ein del av det som skjer. Det er godt 
å vere familie i Meland kyrkje, og enkelte av oss er særleg 
glade i løva og leikane som ein finn i løvehola.

– Korleis vil du/de skildra kyrkja?

– Enkelt! Sanggleda og god formidling til alle aldersgrupper. 
Dei siste åra har me stort sett fått med oss undervisninga 
for dei minste, men det me har høyrd av forkynning inne 
i kyrkja, kunne med fordel kome ut som eigen taleserie i 

Frå kyrkjebenken Namn: Ingvild (38), Øyvind (35), Haldor 
(5), Trygve (4) og Asbjørn (4) Dalland 
Husabø
Bustad: Frekhaug

podcastform. I Meland finn ein også ei stor og trufast  kjerne 
av faste medlemmer som har gode relasjoner til kvarandre 
og som vil at alle skal oppleve det godt å kome inn i Guds 
hus. 

– Kva salme syng du/de  gjerne for tida?

– Me er veldig glade i å lytte til lovsang, og Øyvind syng 
gjerne eigeskrivne låter, medan favoritten til Asbjørn er  
definitivt ”Jeg er trygg hos deg”. - Kva skal me synge til deg 
i kveld? - Eg vil ha 3 ”Trygg hos deg-er”! Ein salme som me 
begge har sett pris på gjennom åra, er Salme 650 i Salmer 
N13, når vi undrast på om røystene og orda våre ber. Den 
har vore til særleg trøyst for oss i ei travel småbarnstid 
der me har hatt stort behov for å klamre oss tett  både til 
kvarandre og Gud.

– Kva kjenneteikner ein god kyrkjekaffi?

– Eit ord: sjokoladekake! Og mengder med kaffi, sjølvsagt. 
Det aller beste med kyrkjekaffien er likevel å bli igjen i 
kyrkja, snakke med folk og leike på teppet bak i kyrkja.

Alt innan tømrarfaget!

Bolig og industri • Alarm
Billadere • Adgangskontroll 
Tele/data-nettverk •
Automatisering •
Godkjent for kontroll 
av el. anlegg

Vi utfører:

Torsvik Elektro AS er total-leverandør 
av elektroinstallasjoner i Alver

KVALITETSBEVISST – LØSNINGSORIENTERT – SAMARBEIDSVILLIG

Torsvik Elektro AS / Lager: Olsvollstranda 
Tlf: 56 38 50 00 / www.torsvik.no / post@torsvik.no

Tekst og foto: Hildur Løkken Lillestøl 

Ein fredagskveld i månaden er det kulturkafé i Knarvik 
kyrkje. Der samlast små og store på tvers av ulike kulturar 
og bakgrunnar.

På samlinga i april fortalde Volodymyr Pavlenko om sin 
veg frå Ukraina til Norge, det var song av Gallina, leiker frå 
Ukraina, aktiviteter for barna, og det vart servert borsch frå 
Ukraina.

Kulturkaféen i Knarvik

Torvhusmyrane 6 
Nordhordland Næringspark 
5913 Eikangervåg

EL.INSTALLASJON - INGENIØRTENESTER - SERVICE

Tlf: 56 34 24 30
E-post: post@helland-elektro.no
www.helland-elektro.no
Foretaksregisteret: NO 986 751 718 MVA

Kvassnesvegen 11  –  5914 Isdalstø
Tlf: 56 35 62 20  –  www.knarvikblomsterstove.no

Ein ny vår for dei 
kvitmalte kyrkjene
Tekst: Arthur Kleiveland 

Akkurat no gøymer Hordabø kyrkje seg bak ein rosa 
plastduk. Men til hausten skal den kvitmalte kyrkja skina 
igjen i sin finaste stas, klar til feiringa av 150-årsjubileet  sitt. 

Kyrkja på Bø er den åttande i rekkja som får eit større 
ansiktsløft sidan 2021. I fjor stod Seim kyrkje for tur, og 
tidlegare er kyrkjene på Lygra, Lindås, Ostereidet, Sæbø, 
Meland og Hjelmås kapell malt og stelt.

- Det er flott å sjå kyrkjene oppgradert og malt. Vi har hatt 
mange prosjekt dei seinare åra, seier John Henanger, leiar i 
driftsavdelinga i Alver kyrkjelege fellesråd. Han synest det 
er ekstra stas å få Bø-kyrkja nymalt og få fiksa lekkasjar i 
tårnet til jubileet.

I alt er det 14 kyrkjer i Alver kommune, medrekna Hjelmås 
kapell. Dei aller fleste er kvitmalte trekyrkjer, mange av dei 
reist i siste del av 1800-talet.

Viktige signalbygg
- Kyrkjene våre er mellom dei eldste bygga i kommunen. Dei 
representerer viktig kulturhistorie, i tillegg til å vera ein stad 
for lovsong og tilbeding, dåp, vigsel og gravferd. Gjennom 
generasjonar blir heile livet ramma inn her. Difor er 
kyrkjene viktige langt utover kyrkjelydane, seier kyrkjeverje 
John Fredrik Wallace i Alver kyrkjelege fellesråd.

Alver-ordførar Sara H. Sekkingstad synest Alver kyrkjeleg 
fellesråd har gjort eit godt arbeid for å få mest mogleg ut 
av pengane.

- Eg synest dei har lukkast med det. Det er kjekt å sjå at 
mange av kyrkjene har blitt opprusta og fått eit løft dei siste 
åra. Kyrkjene våre er viktige signalbygg. Dei er ofte plassert 
sentralt i lokalsamfunna, og mange har ei tilknytning til 
kyrkja på ulike måtar. Eg er difor glad for at kyrkjene våre 
blir sett i god stand. 

10 mill. til vedlikehald av kyrkjer
Wallace opplyser at det sidan Alver kommune såg dagens lys, 
er det brukt 10 mill. kroner på vedlikehald av kyrkjene. Han 
rosar kommunen for å prioritera dette arbeidet i stramme 
budsjett, og synest det er bra at kommunen og politikarane 
forstår verdien av å ta skikkeleg vare på kyrkjebygga. 
Samtidig understrekar kyrkjeverja at fellesrådet, med liten 
administrasjon, har vist svært effektiv pengebruk.

- Sjølve arbeidet må setjast ut til profesjonelle handverkarar, 
og ofte er det lokale firma som har fått oppdraga. Men 
planlegging og anbodsrundar krev jo ein god del tid, fortel 
Wallace. 

Meland kyrkje var den første kyrkja som vart malt og 
vedlikehalde etter kommunesamanslåinga. I tillegg til at 
kyrkja vart malt, vart det skifta varmeovnar, litt kledning 
og gjort litt oppussing innvendig. Og bårerommet vart gjort 
om til kjøkken og vaskerom. 

Skjelettet er solid
- «Skjelettet» på dei aller fleste kyrkjene våre er i god stand. 
Det vart gjort grundig arbeid då dei vart bygt. Med jamnleg 
vedlikehald står dei seg godt, sjølv om dei er gamle, seier 
John Henanger.

Sjølv om åtte av kyrkjene i Alver er oppgradert dei siste fem 
åra, ser John Fredrik Wallace at det dessverre framleis er 
store behov.

- Den største utfordringa framover er Manger kyrkje. 
Denne «katedralen» er på prioriteringslista no, men 
kyrkja er så stor at arbeidet må takast over meir enn eitt 
år. Dette restaureringsarbeidet krev også at det blir laga 
eit forprosjekt, slik at det kan søkjast om statlege pengar i 
tillegg til det kommunale tilskotet, seier kyrkjeverja.

Kopar på kyrkjespiret
I stor grad blir kyrkjene haldne ope under vedlikehalds-
arbeidet. Sjølv med presenninga over kyrkjebygget skal 
Hordabø kyrkje haldast ope framover. Driftsleiar John 
Henanger fortel om vedlikehaldet på kyrkja:

- Etter ein skånsam vask, blir skifertaket spylt og impregnert 
for å redusera groing. Så skal bygget skrapast og malast med 
linolje, som er tilrådd av riksantikvaren, seier Henanger.

Også kyrkjemurane blir overhalt og malt. Skorsteinen blir 
delvis pussa på nytt, og så malt.

Kopar på kyrkjespiret vert bytta ut på grunn av at undertak 
har fått vasskade. Pynt på toppen av spiret vert restaurert 
tilbake slik det ein gong var.

- I dag manglar delar som er blåse av, fortel Henanger.

Tømrararbeidet omfattar skifte av rotne materialar under 
kopartak og spir, og skifte av rote kledning rundt om på 
kyrkja.

- Lekkasje i tårnluker skal ordnast, og kyrkja skal få innsett 
ny ytterdør laga på antikvarisk måte og med kopi av 
mønster som er på eksisterande ytterdører i kyrkja, fortel 
driftsleiaren i kyrkjeleg fellesråd.

Meland kyrkje vart bygt i 1866. Kyrkja vart måla og restaurert 
for rundt tre millionar kroner i 2021. Samtidig fekk fellesrådet 
også 3,5 mill. kroner i koronamidlar formidla gjennom kom-
munen. 

Tekst: Arthur Kleiveland

Etter fleire år med lågare besøkstal på gudstenestene, peikar 
pilene no oppover i dei aller fleste sokna i prostiet.

Også på julaftan-gudstenestene var det grunn til halleluja-
stemning. Her var det ein samla auke i prostiet på 18 prosent 
frå 2023.

- Både overraskande og gledeleg, seier prost Helge Taranrød.

Og tendensen gjennom 2024 er at kyrkja har stigande appell 
mellom folk i Nordhordland.

- Kva er det som skjer?
Eit hovudtrekk er at besøkstala samla for dei fem sokna 
i Alver kommune er litt lågare enn før pandemien, med 
variasjon frå sokn til sokn.

- Men den siste utviklinga frå 2023 til 2024 er gledeleg og 
positiv. Det er oppmuntrande å erfara at ein tydeleg trend 
har snudd, seier Taranrød.

Statistikken viser at dei tre soknene Knarvik, Meland og 
Radøy har ei god utvikling i gudstenestebesøket samanlikna 
med 2023. I 2024 vart det gjennomført 289 gudstenester i 
dei fem sokna i Alver kommune, noko færre enn tidlegare. 
Her tek Taranrød oss med på eit lite tankeeksperiment:

- Om vi hadde hatt like mange gudstenester som biskopen 
la opp til i si gudsteneste-forordning, ville det bety rundt 
rekna 4000 fleire gudsteneste-besøk i fjor. Altså ville vi vera 
omtrent tilbake på nivået før pandemien.

Gode opplegg
Men prosten legg til at det ikkje er noko mål å gjennomføra 

flest mogeleg gudstenester og gå tilbake til historiske tal på 
gudstenester i kvar kyrkje.

- Eg vil påstå at kvaliteten på kvar gudsteneste er betre 
no med gudstenester som legg fint til rette for dåp, lokale 
bidrag, og ikkje minst at trusopplæringstiltak er fint 
integrerte i gudstenestene. Dette er ei utvikling vi med 
fordel kan forsterka, seier Helge Taranrød.

Lengtar etter fellesskap
Prosten registrerer den same positive tendensen for heile 
bispedømmet.

- Det kan tyda på at vi no er i ei tid då mange lengtar etter 
fellesskap som bygger på det gode. Det er ei tid for å ta i 
mot menneske som vil oppsøkja kyrkja og ta nye steg på 
trusvegen, seier han.

Kyrkjeverja John Fredrik Wallace og Taranrød besøker 
denne våren alle dei fem sokneråda i Alver med den same 
bodskapen:

- Vi treng å forvalta ressursane våre klokt. Vi må forventa 
lågare tilgang på ressursar både i fellesrådet og prestetenesta.

Taranrød har erfart etter nokre år i prostiet at det i 
Nordhordland er eit rikt og mangfaldig åndeleg liv.

- Vi trur på ein Gud som har hand om tida og som skaper tru 
der vi menneske ikkje evnar å leita, seier han.

Stor vekst i 
gudsteneste- 
besøket

Prost Helge Taranrød gler seg over god vekst i gudstenes-
te-besøket i Alver-kyrkjene i 2024 samanlikna med året før. 
Biskop Ragnhild Jepsen er også fornøgd med at pilene for 
gudsteneste-besøket peikar oppover i bispedømmet.

Då Kjell skulle skaffa seg ei drakt frå favorittlaget 
Arsenal, var det slett ikkje urimeleg at han plukka ut 
drakt nummer 9 – tilhøyrande stjernespelaren Gabriel 
Jesus! 

Av sokneprestens mange interesser og syslar på fritida kjem 
hans engasjement og iver for Premier League og ikkje minst 
London-klubben Arsenal høgt opp på lista. 

– Eg er stolt av både drakta, capsen, koppen og eit par crocs, 
som er fullstendig utslitte og ikkje høver seg å visa fram, 

seier Kjell med eit smil om munnen.

Kjell Sekkingstad er neste person ut i serien Presten På 
Privaten. 

– Rett på sak, kva syslar du med på fritida? 

– Det er så mangt, svarar han, tenkjer seg litt om, og held 
fram: 

– Eg likar å trena, enten på tredemølla i kjellaren eller i skog 
og mark, eller på fjellet. Det gjer alltid godt med ein løpetur. 

Tekst og foto: Håkon Glatved-Prahl

– Heia Arsenal! 

GLAD SUPPORTER: Sokneprest Kjell Sekkingstad har vore på Emirates Stadion i London 
fleire gonger for å sjå favorittlaget sitt Arsenal, noko effektane her ber preg av. 

NAMN: Kjell Sekkingstad 
ALDER: 63
JOBB: Sokneprest i Radøy sokn
SIVILSTAND: Gift med Marit Hamre
BARN: Sara, Skage, Maria og Søgni

Tidlegare var Kjell også aktiv fotballspelar, både på Sotra, 
der han kjem frå, og på Radøy. 

– Fram til eg var nesten 60 spelte eg med gutta i Radøyhallen 
om søndagskveldane. Ein flott gjeng som trivdes godt 
saman.  

Vi feirar altfor lite
– Mange oppfattar deg som ein sosial person? 

– Det stemmer nok. Eg er så sosial at eg eigentleg vil feira alt 
mogeleg. Vi har altfor lite feiring i samfunnet, fastslår han 
med glimt i auget, og utdjupar: 

– I min familie feirer vi også dåpsdagen. Då sender eg ei 
snap-melding til ungane våre og inviterer til middag. For 
eksempel: «I morgon blir det heimelaga lasagne, kven 
kjem?». Eg har stor glede av å samla familien og ha det kjekt 
saman. Skulle det ikkje passa å koma til dåpsfeiringa, sender 
eg dei nokre kroner, som dei kan gå ut og eta lunsj for. 

– Kjenner du andre som feirar dåpsdagar? 

– Eg trur ikkje det, men alle burde eigentleg gjort det! 

Globetrottaren Sekkingstad
– Noko anna som interesserer deg?

– Eg elskar å reisa. Kona min, Marit, er flyvertinne, og heilt 
sidan eg var student i Oslo har vi farta mykje rundt omkring 
i verda. Ein periode var ho kjent som den flyvertinna som 
hadde mannen sin med seg på nær sagt alle stopp i Europa. 
For mange år sidan reiste vi av gårde med alle fire ungane 
med kurs for øya Aruba utanfor Venezuela – på sjansebillett. 
Då vi kom til Amsterdam, viste det seg at flyet vidare var 
fullt, så vi enda opp i New York i fire dagar før vi endeleg 
kom oss til den fantastisk flotte øya, humrar Kjell. 

– Har du nokre sysler her heime når du ikkje er ute og fartar? 

– Eg har stor glede av å lesa, og då spesielt biografiar. Ein 
favoritt i så måte er Erik Bye, som måtte rømma til Sverige 
under andre verdskrig. Korleis var det for ein motstandsgut 
på 17-18 år? Kunne han stola på dei han kom til? Det er mykje 
i Bye si historie som kan overførast til dagens urolege verd. 
Og så har han jo skrive den fantastiske Blå salme!

Valde Radøy framfor Bergen
– Sekkingstad er jo eit godt Sotra-namn. Korleis hamna du 
på Radøy? 

– Den kortaste versjonen er at det var ferjefritt frå Bergen! 
Forklaringa er som følgjer: Det var tre ledige prestestillingar 
i Bergensområdet då eg var ferdig med utdanninga i 1995; 
her på Radøy, på Bømlo og på Laksevåg. Til Bømlo måtte du 
den gong ta ferje, og husværet i Lien på Laksevåg, som var 
knytt til prestejobben, låg svært unnasolt til. Derfor valde 
vi Radøy! 

Kjell begynte først som kyrkjelydsprest i Radøy prestegjeld, 
deretter var han kapellan, før han blei sokneprest i 2006.  

– Og du har neppe angra på valet ditt? 

– På ingen måte! Det var snakk om at vi skulle vera her 
minst nokre år og så kanskje flytta på oss. Men eg hugsar 
godt ein gong temaet kom opp, så sa kona mi: «Eg har ikkje 
lyst til å flytta frå Manger!» Og det hadde heller ikkje eg! 

Han synest beint ut at det er fantastisk å bu på Radøy.

– Eg er blitt så glad i radværingane. Øya og folket. Og 
kollegaene på kontoret. Ikkje berre er dei dyktige, dei er 
også herlege menneske! Eg kan med handa på hjartet sei at 
eg gler meg til å gå på jobb kvar dag! 

Krabbe er livretten 
Kjell har også ein annan lidenskap på fritida, nemleg 
krabbefiske. Frå hytta deira i Bekkjarvik i Austevoll er vegen 
særdeles kort til havets goder. 

– Kvar gong eg er der, må krabbeteinene ut. Fangsten 
hamnar i ei stor gryte, og det å sitja ved sjøen og maula 
på nykokte krabbar gir meg ei kjensle som er vanskeleg å 
beskriva. Det er ein kjempeopplevelse, spesielt saman med 
mine nærmaste og tidvis også med gode vener, seier den 
familiekjære firebarnsfaren. 

– Til slutt, kva er det med den fotballen du held på bildet?

– Ja, det er rett og slett ein historisk ball. Den vart brukt 
under meisterligafinalen på Stade de France i Paris mellom 
Arsenal og Barcelona i 2006. Via bekjente var det faktisk 
son min, Skage, som fekk ballen til odel og eige. Men sidan 
eg er blodfan av Arsenal, så er den på ein måte litt min og. 
Og så treng du ikkje ta med at Arsenal tapte kampen 2-1 …

JESUS SÅ KLART: Ingen tvil om kva drakt Kjell ville sikra seg 
frå Arsenal-stallen.

PINSEDAG 
Av Jan Rantrud

Vi leser om den aller første kristne 
pinsefeiring i Apostlenes Gjerninger 
kapittel 2:
“Da pinsedagen kom, var alle samlet på 
ett sted …de ble fylt med Den hellige ånd 
og de begynte å tale på andre språk … vi 
er partere og medere og elamitter, folk 
som har bodd i Mesopotamia, Judea og 
Kappadokia, i Pontus og Asia, Frygia og 
Pamfylia, i Egypt og Libyaområdet mot 
Kyrene, og innflyttere fra Roma, jøder 
og proselytter, kretere og arabere, og 
vi hører dem tale om Guds storverk på 
våre egne språk, …”
Dette var i Jerusalem rett etter påske 
for nesten to tusen år siden. Og i dag 
opplever vi det samme i pinsen og på 
all tid hver gang vi samles for å ta imot 
det samme budskapet på enda mange 
flere steder og med enda flere språk. 
Vi er i kristendommens og kirkens 
daglige liv.
Når jeg sitter i benkeradene i kirken, 
har jeg av og til tenkt på hvor mange 
språk vi egentlig har her. Gudstjenesten 
med salmer og sanger og bønner er 

jo norsk, men med uttrykk på både 
hebraisk, gresk og latin. Og blant dem 
som sitter rundt meg, er det noen som 
snakker arabisk, ukrainsk, engelsk, 
japansk, farsi og kanskje mye mer - i 
tillegg til allslags norske dialekter på 
begge målføre. 
Pinsedagen og evangeliet for alle er så 
særegent kristent og enestående at det 
finnes alltid og overalt.
Når jeg har prøvd å lære litt og 
lese meg opp på religioner med 
samme rotfestete opprinnelse som 
kristendommen, kommer jeg ikke 
forbi at jødedommens imponerende 
og lærde språkgrunnlag er hebraisk 
og arameisk. Jeg kan begge språkene 
ganske bra, men har jo ikke så mange å 
snakke direkte muntlig med. 
Skal jeg prøve å forstå muslimenes 
hellige koran, må jeg lese den på 
arabisk. For både jødedom og islam har 
opprinnelsesspråk. En gammel jødisk 
tradisjon sier at englene alltid har 
snakket arameisk og at menneskenes 
første språk var hebraisk. Muslimene 
har en læresetning om at arabisk er 
selve grunnspråket og at andre språk 
egentlig er forvanskninger og påfunn.
Men der er kristendommen annerledes 

enn sine slektninger. Da Jesus ga oss 
misjonsbefalingen, var han helt tydelig 
på at vi skulle ut med evangeliet til 
alle på alle steder og med alle språk. 
Bibelens budskap er virkelig til alle. Den 
er oversatt, og blir fremdeles oversatt 
tusenvis av ganger. Dette pågår også i 
dag, og vi blir aldri ferdig - fordi det er 
en del av misjonsbefalingen.
Pinsen er virkelig oppfyllelse. Vi leser 
om den første førpinse i 1. Mosebok 
kapittel 11 om tårnet i Babel da folk 
prøvde å lage en fellesnasjon ut fra ett 
felles språk. Det gikk ikke. Gud grep 
inn og fastslo for alltid at folkene hans 
er delt opp i alle slags måter å uttrykke 
seg på.  I den nytestamentlige pinsen 
fastslår han at alle vi med forskjellige 
språk og historier skal få ta imot det 
samme frelsestilbudet på alle de språk 
vi snakker og med alle slags bakgrunner 
som vi har.
Og pinsen viser oss noe enda større. Vi 
tror på en Gud, vår Far som alltid har 
eid himmel og jord. Og på en Herre, 
Jesus Kristus som en gang og på ett 
sted døde, ble begravet og oppstod 
igjen for å frelse alle som tror. Og på 
en Hellig Ånd som til alle tider og alle 
steder gjør det mulig for oss å ta imot 
alt dette.

ANDAKT

KULTURKALENDER
Onsdag 18. juni kl. 19.00 
Musikkandakt i Meland kyrkje
William Kay, orgel og Malgorzata Tveit, 
fløyte

Torsdager i veke 26-30 
(26. juni,10. juli, 17. juli og 24. juli)
Sommermusikk med Magnus Blom 
kl. 12.00-12.30 i Meland kyrkje
NB! Torsdag 3. juli  kl. 14.00 
OBS! Følg med på kyrkja si 
facebookside (Meland kyrkjelyd)

Søndag 6. juli kl 11.00
Gudsteneste i Emigrantkyrkja, 
Sletta, Biskop, fylkesordførar, ordførar 
m.fl. deltek 
Feiring av 200-års-jubileet for 
utvandring til Nord-Amerika
Del av Noreg i 1000 år 
- Nasjonaljubiléet og av 
Utvandringsfestivalen 

Onsdag 9. juli kl. 19.00
Musikkandakt i Meland kyrkje
Domkirkeorganist Sigurd Melvær 
Øgaard spiller 

Fredag 1. august
Knarvik kyrkje kl. 21.00
Konsert med SKRUK. Dei har med 
seg eit knippe songar som speglar dei 
52 åra koret har eksistert. Dirigent Per 
Oddvar ”Prots” Hildre.

Laurdag 16. og søndag 
17. august
Ten Sing-treff, Manger:
Laurdag kl 17 - Treff og program på 
Manger barneskule.  Påmelding
Søndag kl 11 - Gudsteneste med Ten 
Sing-preg, Manger kyrkje
Alle velkomne!
 

Onsdag 27. august kl. 19.00 
Musikkandakt i Meland kyrkje
Salmer og pianomusikk. Kristin Mestad, 
sang

Fredag 29. august
Knarvik kyrkje kl. 19.00
Den kritikerroste vokaltrioen - NORDIC 
TENORS - kjem til Knarvik.

Søndag 14. september kl 12
Avslutningsgudsteneste for 
sokneprest Kjell Sekkingstad
Fest i Manger bedehus etter 
gudstenesta

Onsdag 24. september 
kl. 19.00
Musikkandakt i Meland kyrkje  kl. 19.00
Regine Cornelia Forthun, sopran
Magnus Blom, piano

Mi historie:

– Viss vi les i Bibelen og får Guds ord 
på innsida, er det til hjelp og styrke i 
kvardagen 
Tekst: Anne Sofie Uthaug 
Foto: Arve Kjell Uthaug

Pearl Florence Hamre (56) er fødd i Ghana, studerte i 
England og bur no landleg på Holme på Holsnøy. Der bur 
ho saman med mannen Kjetil, som ho trefte i England. Dei 
har tre vaksne barn. Pearl jobbar i eige firma og tek også 
vikarjobbar som lærar. 

Ho har bakgrunn i ein kristen familie, der foreldra var 
aktive i kyrkja. Det var likevel på internatskulen ho vart 
sendt på som 11-åring, at Pearl fekk kristen tru på innsida. 
Den gongen gjekk mange barn i Ghana på internatskular til 
og med vidaregåande. Skulen hadde svært enkle forhold. 
Bussturen mellom skulen og heimen tok tre timar, så 
foreldra såg ho vanlegvis ikkje i det tre månader lange 
semesteret.  Telefonkontakt var det heller ikkje. 

- Men ei eldre jente tok meg under vengene, fortel Pearl. 
I eit kristen fellesskap fekk ho forklart  evangeliet slik at 
ho forstod på ordentleg at ho var ein syndar som tok i mot 
Guds nåde. Ho tok imot Jesus og bestemte seg for å følgje 
han resten av livet.  

- Der starta mi trusreise. Eg opplevde eit personleg møte 
med Jesus, og som 14-åring blei eg døypt i ei elv. Dei eldre 
elevane heldt fram med å gje oss opplæring i å be, lese 
Bibelen, ha fellesskap og jamvel  faste. Alt dette var heilt 
avgjerande for livet vidare. 

Pearl fortel kvar engasjementet hennar er no – at barnetrua 
som menneske har, må få vekse til ei vaksen tru, der ein kan 
tole «fast føde», ikkje berre «mjølkemat» (1 Kor.3.1-2). 

- I Bibelen er det stadig nye spennande ting å finne, og eg 
opplever at det er veldig viktig å få Guds ord på innsida. 
Viss du investerer i å lese Guds ord - nesten som å spare på 
ein bankkonto, kan du hente det fram når du verkeleg treng 
det, i dei tunge tidene i livet som alle går gjennom. Då er det 
akkurat som bibelversa dukkar opp og vert levande. 

- Eg brenn også for å gje evangeliet vidare, seier Pearl. - 
Viss vi verkeleg trur på det som står i Bibelen om frelse og 
fortaping, er det vondskapsfullt å halde det for oss sjølve, er 
det ein klok person som har sagt. - Ingen grunn til å skamme 
seg over evangeliet, skreiv Paulus (Rom 1.16). 

På spørsmål om kva Jesus betyr for henne no, fortel ho om å 
vere meir og meir avhengig av Jesus i kvardagen. 

- Eg samtalar ofte med Gud gjennom dagen, prøver å vende 
hjarta mitt mot himmelen, og eg får svært ofte inspirerande 
tankar og råd frå Gud. Eit liv med Gud gir fred, tryggheit og 
meining.

Lurer du på meir om kristen tru? 

Ta kontakt med kyrkjekontoret eller ein i staben. 

Har du ein kristen venn? Spør!

Teksten er redigert og omsett av Berit Nøst Dale, misjonsutvalet. 
Kjelde: Drømmen om fred – Walids historie - NMS 

Beirut i Libanon har mange flyktningar frå Syria. Barna der 
fortel ulike ting dei kunne hugse frå heimlandet Syria. 

– Eg hugsar huset vårt, sa ei av jentene.

– Eg hugsar bussen vi flykta i, sa ein av gutane.

– Eg hugsar ein gul taxi, sa Walid.

Walid var litt eldre enn dei andre barna og hadde fått ein 
draumedag i studiobygget til den NMS-støtta kristne 
TV-stasjonen SAT-7 i Beirut i Libanon. Han drøymer om 
å bli regissør eller spelutviklar. Ei lita skuleklasse med 
flyktningbarn var og på besøk, og Walid deltok saman med 
dei denne timen.

Han var sju år då han flykta. No er han 16. Han bur i ein heim 
for foreldrelause barn. Der ser han mykje på TV-programma 
frå SAT-7.

Den store opplevinga
Saman med dei andre barna gledde han seg stort over å få 
sjå studioet der favorittprogrammet hans, «Allo Marianne», 
blir sendt direkte frå. Marianne var tidlegare barnestjerne 
og kjent i hele Libanon. Då ho var 15 år gamal, blei ho 
kristen, og no ville ho bruke talentet sitt til å hjelpe barn og 
vise dei Guds kjærleik.

Ho har no jobba med barne- og ungdomsprogram i SAT-7 
i 20 år.

Nokre timar seinare fekk Walid treffe sjølvaste Marianne, 
som syng og samtalar med barn som ringer inn på 

direkten i programmet. Han fekk vere i studio før og under 
programmet og fekk til og med syngje saman med Marianne 
før programmet starta. Walid stråla av glede etterpå.

De uutslettelige minnene
Då vi snakka med psykologen på flyktningskulen der Walid 
er elev, utfordra ho oss til å late Walid sjølv fortelje kva han 
hugsar frå krigen i Syria. Det blei nokre uverkelege minutt.

Walid fortel igjen om den gule taxien. Det viste seg ikkje 
å vere eit minne om farga på taxiane i Aleppo. Han hugsar 
bilen køyre roleg gjennom gata. Han hugsar eit helikopter 
kome til syne over han. Han hugsar bomba som blei sleppt 
og som trefte den gule taxien. Han hugsar alle kroppsdelane 
som etterpå låg strødd utover.

Han hugsar menneske som sprang og menneske som blei 
skoten.

Han hugsar … han var sju år.

– Korleis er det for deg som har flykta frå krigen i Syria og no 
bur i eit land der det er så utrygt? Er du redd?

– Det er akkurat likt. Eg er van med det, svarar han.

 

Walid i Beirut

Ruben Sæle
Diakon med ungdomsfokus 

400 01 691 - rs433@kyrkja.no

Bjørn Tore Sæle
Sokneprest – 450 35 084

bs694@kyrkja.no

Anne Marit Fosse Dahle 
Kyrkjelydspedagog - 400 01 691 

 ad423@kyrkja.no

Gyda Matland
Administrasjonssekretær 

400 01 691 · gm663@kyrkja.no

Mounir Sarhan
Kyrkjetenar - 471 91 961

Magnus Blom
Kyrkjemusikar - 458 60 571

mb297@kyrkja.no

Følg oss på Facebook: 
@melandkyrkja

Per Arne Traa
Soknerådsleiar - 415 59 121
perarnetraa@gmail.com

John Fredrik Wallace
Kyrkjeverje

jw734@kyrkja.no

Eva Kristin Dale Wessman
Spesialprest (vikar)  

957 30 733 - Ew562@kyrkja.no

Helge Taranrød
Prost 

ht759@kirken.no

Talent i Meland
Tankestrek av Bjørn Tore Sæle

Har du et talent eller flere? Kanskje kan du synge eller 
danse, eller du har kunnskap og noe å dele, eller kanskje 
en favorittkake ingen lager bedre enn deg? Eller kanskje er 
bønn og bibel viktig for deg? Dersom ja på noe av dette, eller 
noe helt annet, så blir neste spørsmål: Er det litt kjekt å få 
brukt talentene? Jeg vil tro at de fleste vil si ja til det. Er du 
f.eks. glad i å synge, og noen trenger deg til å synge, er det 
meningsfullt å få synge når det trengs, kanskje til og med 
sammen med andre som også liker sang. Og aller kjekkest 
blir det når bidraget blir verdsatt og skaper glede. Da er 
talentene på rett plass.

Dette er også kjennetegn ved en menighet som lever: At 
alle får tjene med noe som er viktig og fint for seg, til glede 
for andre. I Meland sokn er det mange frivillige som gjør 
nettopp det, som bidrar med sine talent til nytte og glede 
for fellesskapet, og til glede for Gud. Frivillig bruk av talent 
er helt avgjørende for at det finnes levende gudstjenester, 
barne- og ungdomsarbeid, diakoni, misjon, gode lokaler 
praktisk utformet av dyktige frivillige, og masse annet. 
Dette er talentene som gjør Meland kyrkjelyd til hva den er.

Men det er ikke alltid så opplagt hvem som har hvilke talent. 
Kanskje du brenner inne med et talent? Kanskje du kjenner 
at andre talent i deg bør få komme i sving, andre enn de du 
har bidratt med så langt? Kanskje Meland trenger nettopp 
deg nå, i en ny rolle? Medarbeidere trengs i gudstjenestelag, 
husgrupper, barne- og ungdomsarbeid, diakoni og musikk, 
til kakebaking og roseutdeling og masse annet. Dersom du 
har et talent som lengter etter å få komme i bruk, er kanskje 
tiden for det nå?

Tankestrek



GUDSTENESTE-
KALENDER

18.06.2025 19:00
Musikkandakt
 
22.06.2025 11:00
Gudsteneste
V. Bjørn Tore Sæle
2. sundag i treeiningstida

29.06.2025 11:00
Gudsteneste
V. Eva Kristin Dale Wessman
3. sundag i treeiningstida

06.07.2025 11:00
Gudsteneste
V. Eva Kristin Dale Wessman
4. sundag i treeiningstida

09.07.2025 19:00
Musikkandakt

13.07.2025 11:00
Gudsteneste 
V. Eva Kristin Dale Wessman
5. sundag i treeiningstida

20.07.2025 11:00
Gudsteneste
V. Eva Kristin Dale Wessman
6. sundag i treeiningstida

27.07.2025 11:00
Gudsteneste
V. Bjørn Tore Sæle
7. sundag i treeiningstida

03.08.2025 11:00
Gudsteneste
V. Bjørn Tore Sæle
8. sundag i treeiningstida

10.08.2025 11:00
Gudsteneste
V. Bjørn Tore Sæle
9. sundag i treeiningstida

17.08.2025 11:00
Gudsteneste
V. Bjørn Tore Sæle
10. sundag i treeiningstida

24.08.2025 11:00
Løvegjenggudsteneste m. 
Ranselbøn
V. Eva Kristin Dale Wessman
11. sundag i treeiningstida

27.08.2025 19:00
Musikkandakt
 
31.08.2025 11:00
Friluftsgudsteneste 
Holmeknappen
V. Bjørn Tore Sæle
12. sundag i treeiningstida

Meland

Dåp i Meland sokn
16.02.25  
Ulrik Kobbeltvedt Eikeland
16.02.25  
Matheo Omland Haugen
16.02.25  
Emilie Davidsen Breivik
02.03.25  
Elise Kårbø Brakstad
16.03.25  
Maja Bujar-Moldekleiv
30.03.25  
Frida Wallem Karlsen
30.03.25  
Pernille Rambjørg Falke
13.04.25  
Sofie Sagstad-Engeseth

Gravferder i Meland
18.02.25  
Hjørdis Straumøy
21.02.25  
Sigrun Flovikholm Brosvik
21.02.25  
Karstein Dale
13.03.25  
Brit Margon Norheim
14.03.25  
Margunn Flatøy
18.03.25  
Narve Bjørgo
08.04.25  
Knut Johan Husebø
11.04.25  
Gudrun Elisa Fløysand
11.04.25  
Svein Kåre Eikeland
02.05.25  
Atle Rune Hjertås

